
73 1946 

Staðfesting forsetans á skipulagsskrá fyrir „Minningarsjóð Kálfatjarnarkirkju“, 40 
útgefin á venjulegan hátt ad mandatum af dómsmálaráðherra 26. febrúar 1946. 26. febr. 

Skipulagsskráin er þannig: 

SKIPULAGSSKRÁ 

fyrir Minningarsjóð Kálfatjarnarkirkju. 

1. gr. 
Sjóðurinn heitir Minningarsjóður Kálfatjarnarkirkju, og er stofnaður af fyrr- 

verandi sóknarbörnum Kálfatjarnarsóknar og afkomendum þeirra í tilefni af 50 
ára vígsluafmæli kirkjunnar. Er sjóðurinn nú við stofnun hans (í október 1945) 
kr. 8052.00, auk vaxta. 

2. gr. 

Af stofnfé sjóðsins skal leggja 2000 kr. í Söfnunarsjóð Íslands með þeim skil- 
málum, að helmingur árlegra vaxta sé útborgaður árlega, en hinn helmingurinn 
leggist jafnan við höfuðstól. Að öðru leyti skal ávaxta fé sjóðsins í Landsbanka 
Íslands, að svo miklu leyti sem það verður ekki notað samkvæmt 4. gr. 

3 gr 
0. hæ} . 

Stjórn sjóðsins skipa sóknarprestur Kálfatjarnarsóknar, formaður sóknar- 
nefndar í sömu sókn, og ein kona kosin til sex ára í senn á safnaðarfundi 

Kálfatjarnarsóknar. Stjórn sjóðsins skiptir með sér verkum. 

4. gr. 

Sjóðstjórnin ráðstafar handbæru fé sjóðsins á hvern þann hátt, sem henni 
þykir við eiga til þess að prýða kirkjuna að innan og styrkja kirkjusönginn. Skal 
fjárveiting úr sjóðnum jafnan vera sjálfstæð og óháð öðrum gjöfum til kirkjunnar. 

5. gr. 
Sjóðurinn tekur á móti minningargjöfum og áheitum á hverjum tíma, og skal 

helmingur þeirra gjafa jafnan lagður til viðbótar þeim hluta sjóðsins, er ávaxtast 
í Söfunarsjóði Íslands. Að öðru leyti vísast til 4. gr. Skal sjóðstjórnin hafa sér- 
staka minningagjafabók, þar sem skráð skulu helztu æviatriði þeirra, sem minnst 
er með gjöfum til hans. 

6. gr. 

Stjórn sjóðsins semur árlega reikning sjóðsins og skal hann lagður fyrir safn- 
aðarfund, ásamt reikningi kirkjunnar. 

Reykjavík, í október 1945. 

F. h. gefendanna 

Egill Hallgrímsson.


